
INFORMAZIONE

MISIONI (AKOMA) I PAPËRMBUSHUR

Fjalët e fundit të një personi 
që është duke na lënë janë 
veçanërisht të rëndësishme, 

qofshin ato një premtim “për t’u parë 
përsëri”, apo një dëshirë e fundit 
e psherëtirë në shtratin e vdekjes. 
Këto fjalë lënë një gjurmë të thellë në 
zemrën tonë, sidomos kur ekziston 
një lidhje dashurie.

Zoti Jezus, para se të ngjitej në qiell, u la 
apostujve të Tij disa fjalë të rëndësishme, 
që do të shënonin pjesën tjetër të jetës 
së tyre… dhe jetën e dishepujve që do 
të lindnin nga shërbesa e tyre: ''Mua 
më është dhënë çdo pushtet në qiell e 
në tokë. Shkoni, pra, dhe bëni dishepuj 
nga të gjithë popujt duke i pagëzuar 
në emër të Atit e të Birit e të Frymës 
së Shenjtë,  dhe duke i mësuar të 
zbatojnë të gjitha gjërat që unë ju kam 
urdhëruar. Dhe ja, unë jam me ju gjithë 
ditët, deri në mbarim të botës. Amen''. 
(Mateu 28:18-20)
Fjalët e fundit të Jezusit quhen 
zakonisht “mandati i madh”. Ai fillon 
me një pohim të autoritetit suprem të 
Jezusit dhe përfundon me një premtim 

për praninë e Tij të vazhdueshme. 
Në mes, kemi urdhrin për të “bërë 
dishepuj” – thelbi i detyrës së kishës në 
shërbimin e saj në botë.
Rreth këtij urdhri kemi pjesën tjetër 
të fjalisë, e cila përshkruan mënyrat 
për ta përmbushur këtë porosi. Së 
pari, “shkoni”. Edhe pse në gjuhën 
origjinale është një pjesore, është 
përkthyer saktë si një urdhër: jemi 
të thirrur të dalim jashtë, të marrim 
iniciativën për të bërë dishepuj, 
të lëvizim drejt të tjerëve. Së dyti, 
“të gjithë popujt”. Siç është e qartë 
nga pjesa tjetër e Shkrimit, thirrja 
për të qenë dishepuj të Zotit Jezus 
është për “çdo fis, gjuhë, popull dhe 
komb” (Zbulesa 5:9). Së treti, “duke 
i pagëzuar”. Kjo folje përmbledh 
veprën ungjillore, e cila kulmon me 
pagëzimin në ujë në emër të Trinisë së 
Shenjtë. Së fundmi, “duke i mësuar”. 
Misioni nuk është i plotë pa mësimin 
e dishepujve për t’i ndihmuar të 
zbatojnë urdhrat e Zotit, me qëllim 
që të paraqesim “çdo njeri të përsosur 
në Jezu Krishtin” (Kolosianëve 1:28).
Ku ndodhemi sot në këtë mision? Nuk 

është e lehtë të bëjmë një vlerësim, por 
pavarësisht përparimeve inkurajuese, 
ai ende nuk është përmbushur: shumë 
popuj, edhe sot, nuk kanë dëgjuar 
kurrë për Krishtin. Vlerësohet se 
rreth dy miliardë njerëz ende nuk 
janë arritur nga Ungjilli. Kush do t’ua 
shpallë Krishtin atyre? Për më tepër, 
pjekuria e dishepujve mbetet një 
detyrë e papërfunduar. Kisha është 
pra e thirrur të japë kontributin e saj 
në përmbushjen e mandatit të madh 
– për vendësit, sigurisht, por edhe 
për kombet e tjera. Për këtë arsye, 
në IBEI dëshirojmë të ndihmojmë 
në zhvillimin e një vizioni global: 
udhëtimi misionar dhe numri i 
fundit i Lux Biblica janë një kontribut 
i vogël në këtë drejtim, me shpresën 
që Zoti t’i shumëzojë këto përpjekje 
dhe të rinovojë në ne gëzimin për të 
arritur të gjitha popujt.
Sepse, nëse e duam Zotin tonë, fjalët e 
Tij të fundit duhet të jenë një mendim 
i vazhdueshëm në mendjen tonë dhe 
një dëshirë e zjarrtë në zemrën tonë!

DANIELE P. PASQUALE



Mision Maqedoni 
Këtë vit, një grup studentësh mori 
pjesë në një udhëtim misonar në 
Maqedoninë e Veriut, me destinacion 
Strugën. Në këtë rajon, misionarët 
vendas janë angazhuar prej kohësh 
për të arritur popullsinë shqiptare, 
kryesisht me besim mysliman, 
me mesazhin e Ungjillit. Tema 
udhërrëfyese e udhëtimit ishte “Zoti 
që shkon përtej aspektativave”, dhe 
ajo u tregua më aktuale se kurrë: të 
rinjtë patën mundësinë të shihnin 
me sytë e tyre se si Perëndia vepron 
edhe përtej asaj që kishin imagjinuar 
apo planifikuar. Përmes aktiviteteve 
të ungjillëzimit, momenteve të 
bisedimeve dhe shërbimit praktik, 
studentët dëshmuan për dashurinë 
e Krishtit dhe përjetuan rëndësinë e 
një fryme bashkëpunimi. Komuniteti 
vendas maqedonas tregoi mikpritje 
dhe dëshirë për të përfshirë të rinj që 
janë të gatshëm të investojnë kohë dhe 
energji për Mbretërinë e Perëndisë. 
Kjo përvojë la një gjurmë të thellë 
në zemrat e pjesëmarrësve, duke u 
mësuar atyre se misioni nuk është 
thjesht një veprim i përkohshëm, por 
një mënyrë jetese e mbështetur mbi 
dashurinë, bindjen ndaj Perëndisë 

dhe gatishmërinë për të shërbyer 
edhe në kontekste të ndryshme dhe 
sfiduese kulturore.
Oscar: Zoti është i madh. Ky udhëtim 
misionar na kujtoi sa pafundësisht më 
i madh është Zoti sesa ç’e imagjinojmë. 
Në vetëm gjashtë ditë, Zoti veproi me 
fuqi përmes dobësive dhe dhuntive 
tona, duke ndërtuar kishën në 
Maqedoni dhe duke rritur besimin 
tonë. Ishte një përvojë personale dhe 
kolektive që na shtyu të kemi më 
shumë besim tek Ai. Lutemi që Zoti të 
vazhdojë të bekojë Strugën dhe ata që 
shërbejnë me besnikëri atje.
Alessia: Udhëtimi misionar në 
Maqedoni për mua ishte një përvojë 
e thellë e durimit, dashurisë dhe 
përkujdesjes së Perëndisë. Pavarësisht 
dobësive tona dhe mungesës sime të 
përgatitjes, pashë dorën e fuqishme 
të Zotit në veprim, duke na përdorur 
si mjete për të prekur njerëzit që 
takuam dhe për të dëshmuar për 
praninë e Tij. Kjo përvojë më mësoi se 
kur Zoti na thërret dhe ne ndjehemi 
të papërshtatshëm, është pikërisht në 
atë moment që Ai na jep gjithçka që 
na nevojitet për ta shërbyer dhe për ta 
lavdëruar.

LUX BIBLICA N° 71  
Në mission, bashkë
Kongresi i Katërt i Lozanës, i 
mbajtur në Seul (Koreja e Jugut), me 
dokumentet dhe grupet e punës të 
lidhura me të, ka pasur me të vërtetë 
një ndikim global. Në numrin e fundit 
të Lux Biblica, u ofrojmë lexuesve tanë 
një dritare mbi Kongresin përmes 

kontributit të vëllezërve dhe 
motrave nga Italia që morën 
pjesë personalisht. Dëshira 
jonë e thellë është që ky 
numër të ndihmojë kishën 
italiane të jetë gjithnjë e më 
shumë në mision, së bashku.

Abonohu në Lux Biblica për periudhën 2025-2026 dhe 
merr si dhuratë një kopje të një numri të mëparshëm, plus 
mundësinë për të blerë numra të tjerë të mëparshëm 
ose monografi të IBEI-së me 20% zbritje.

KLIKO KËTU!

https://www.ibei.it/modulo-abbonamento-lux-biblica/


Misioni i IBEI-t
Zemra e misionit të IBEI-t është të ndihmojë kishat në formimin e besimtarëve për t’i përgatitur ata për shërbesë. Pas 65 
vitesh, me anë të hirit të Zotit, IBEI vazhdon shërbesën e tij, veçanërisht përmes katër shkollave të tij.

SHKOLLA ONLINE
IBEI në shtëpinë tënde! Forma më fleksibile me kohë të pjesshme për të studiuar në një 
komunitet online sipas ritmit tënd dhe për të fituar Dëshminë ose Certifikatën e teologjisë. Për 
ata që kërkojnë një formim elastik dhe të personalizuar.

Akreditimi i programeve të këtyre shkollave u rinovua para disa muajsh nga Këshilli 
Evropian për Arsimin Teologjik (ECTE – European Council for Theological 
Education), anëtar i ICETE (International Council for Evangelical Theological 
Education – rrjeti global i shkollave biblike ungjillore) dhe pjesë e EQAR (European 
Quality Assurance Register – Regjistri Evropian për Sigurimin e Cilësisë në Arsim).

Gjithashtu, në prill të këtij viti ka nisur një mandat i ri trevjeçar për Shoqatën IBEI, me një Këshill të ri Administrimi 
(CdA) dhe një Komitet Ekzekutiv të ri (CE).

Këshilli i ri i Administrimi (CdA) përbëhet nga: Fabio Montanari (President), Emmanuel Giuni (Zënvendës president), 
Emilio Speciale, Mark Oden, Davide Bogliolo. Pas shumë vitesh shërbese, përfundojnë detyrën e tyre këshilltarët Daniele 
Salini dhe Adino Genta, të cilëve u shprehim mirënjohjen tonë të thellë!

Komiteti Ekzekutiv (CE) përbëhet nga: Daniele Pasquale (Drejtor), Susanne Waldner (Zv/drejtoresh për Didaktikën), 
Francesco Grassi (Zv/drejtor për Kërkimin), Antonio Calò (Përgjegjës për Administratën). Andrew Hamilton 
përfundon rolin e tij si Zëvendësdrejtor, megjithëse do të qëndrojë në detyrë deri në fund të këtij viti akademik. Një 
falënderim të veçantë Andy-t për shërbesën shumëvjeçare si koordinator i Shkollës online dhe, gjatë tre viteve të fundit, 
si Zëvendësdrejtor. Jemi mirënjohës që do të vazhdojë të shërbejë në IBEI si mësues.

Përshëndesim gjithashtu Adriana Xhixhi-n, ish-studente e Shkollës rezidenciale, në rolin e sekretares!

SHKOLLA REZIDENCIALE
Një përvojë për jetën! Një periudhë formimi me kohë të plotë, në një kontekst komunitar në 
qendrën tonë në Casale, në Romë, për të marrë Certifikatën e Teologjisë (1 vit) ose Diplomën e 
Teologjisë (3 vite).

SHKOLLA TELEMATIKE
IBEI me kohë të plotë, kudo që je! Forma online e studimit që të lejon të ndjekësh kurset e 
Shkollës Rezidenciale nga shtëpia jote. Për ata që mund të investojnë në një formim me kohë të 
plotë, por nuk kanë mundësi të shpërngulen.

SHKOLLAT SATELIT 
IBEI në qytetin tënd! Forma e studimit me kohë të pjesshme, me një fundjavë leksionesh në muaj 
në prezencë, për të fituar Dëshminë ose Certifikatën e teologjisë. Për ata që duan të mësojnë në 
komunitet pa lënë qytetin e tyre.

NGJARJET E ARDHSHME 2025 

Pse të studiosh në Shkollën 
rezidenciale dhe telematike?
1.	Për të kaluar kohë të zgjatur në studimin e Fjalës
2.	Për të fituar njohuri bazë në një periudhë të shkurtër
3.	Për të studiuar me njerëz që kanë të njëjtat qëllime si ti!

Regjistrimet për Shkollën rezidenciale dhe telematike janë 
të hapura.
Për ata që regjistrohen në Shkollën rezidenciale deri më 31 
maj, ofrohet 500 € zbritje në tarifën e shkollimit!
Për më tepër, janë në dispozicion bursa studimi.

Open Day Bari 
24 maj

Mbyllja e Vitit 
Akademik 
7 qershor

Experience Rome 
2025 
Pushim-studim (anglisht) 
14–21 qershor

Bless Nations 
Experience Rome 
12 korrik – 8 gusht 
+ 18–20 gusht

Pjetri i parë nga 
Roma 
Pushim-studim (italisht) 
9–17 gusht

ibei.it/news-ed-eventi

I nderuar lexues, po rinovojmë arkivin tonë të të dhënave 
dhe të adresave. Nëse dëshiron të vazhdosh të marrësh 
Informacion-in në format letre, ose të fillosh ta marrësh atë 
tani; nëse dëshiron të marrësh Informacion-in vetëm përmes 
postës elektronike; ose nëse dëshiron të dy formatet … na bëj 
të ditur duke plotësuar këtë formular: 
www.ibei.it/iscrizione-alla-newsletter
Falemnderit!

!

